
Semua Ketua Bahagian
Semua Pengarah Pendidikan Negeri

YBhg. Datuk/Dato’/Tuan/Puan,

SURAT SIARAN KEMENTERIAN PENDIDIKAN MALAYSIA BILANGAN 10 TAHUN 2023

KAMUS KOMPETENSI PEGAWAI PERKHIDMATAN PENDIDIKAN LALUAN
PENGAJARAN DAN PEMBELAJARAN MULAI KALENDAR AKADEMIK SESI
2023/2024

Surat siaran ini bertujuan memaklumkan berkenaan penggunaan Kamus Kompetensi
Pegawai Perkhidmatan Pendidikan Laluan Pengajaran dan Pembelajaran mulai
Kalendar Akademik Sesi 2023/2024.

Z, Kementerian Pendidikan Malaysia (KPM) sentiasa komited bagi memastikan guru
Malaysia kekal berkualiti sepanjang perkhidmatan selaras dengan Anjakan Keempat Pelan
Pembangunan Pendidikan Malaysia (PPPM) 2013 — 2025, Mentransformasi Profesion
Keguruan Menjadi Profesion Pilihan. Inisiatif #111: Pemantapan Profesionalisme Pegawai
Perkhidmatan Pendidikan menetapkan Kamus Kompetensi Pegawai Perkhidmatan
Pendidikan Laluan Pengajaran dan Pembelajaran perlu dilaksanakan bagi tujuan
peningkatan kecekapan dan prestasi Pegawai Perkhidmatan Pendidikan (PPP) sepanjang

perkhidmatan.

3 Mesyuarat Profesional Kementerian Pendidikan Malaysia Bilangan 15 Tahun 2023
bertarikh 22 Jun 2023 telah meluluskan Kamus Kompetensi Pegawai Perkhidmatan
Pendidikan Laluan Pengajaran dan Pembelajaran sebagai dokumen rujukan kompetensi
PPP laluan Pengajaran dan Pembelajaran (PdP). Kamus ini dibangunkan berasaskan
domain yang terkandung dalam Standard Guru Malaysia 2.0, iaitu Orientasi limu,
Instruksional, Pelibatan Komuniti dan Kualiti Peribadi.

4, Kamus kompetensi ini mengandungi perincian tahap dan deskripsi kompetensi
mengikut gred jawatan. Sehubungan dengan itu, PPP perlu memanfaatkan kamus
kompetensi ini untuk merancang dan melaksanakan pembangunan kompetensi bagi
meningkatkan keupayaan melaksanakan tugas.

5. Kamus kompetensi ini menjadi rujukan kepada pihak yang berikut:
51  Guru praperkhidmatan;
5.2 PPP laluan PdP;
53 Pembekal latihan keguruan; dan
5.4  Semua pihak berkepentingan.

6. Kamus Kompetensi Pegawai Perkhidmatan Pendidikan Laluan Pengajaran dan
Pembelajaran ini boleh dimuat turun daripada laman sesawang KPM meialui pautan

https://Awvww.moe.gov.my.
7. Surat siaran ini berkuat kuasa serta-merta mulai tarikh surat siaran ini dikeluarkan.

8. YBhg. Datuk/Dato'/Tuan/Puan hendaklah mengambil tindakan dan memastikan
kandungan surat siaran ini dilaksanakan oleh semua pegawai yang bertanggungjawab
di bahagian KPM, jabatan pendidikan negeri, pejabat pendidikan daerah dan institusi
pendidikan bawah pentadbiran YBhg. Datuk/Dato'/tuan/puan.

Sekian, terima kasih.
“MALAYSIA MADANI”

“BERKHIDMAT UNTUK NEGARA”

Saya yang menjalankan amanah,

